
სარჩევი: 
- 2 -რეზონანსი


- 2 -"სამართალდამცავებს, ვისაც ფულს ვუხდით, უნდა მივმართოთ, რომ ჩვენი უსაფრთხოება დაიცვან" / ლია მუხაშავრია თვლის, რომ სწორი მუშაობა ნიშნავს დანაშაულის თავიდან აცილებას (რეზონანსი)


- 3 -ორი სასამართლოს სხვადასხვა გადაწყვეტილება - "ბასიანის" საქმეზე აღმკვეთი ღონისძიება შეიცვალა (რეზონანსი)


- 4 -"მსგავსი მასშტაბის მანევრებს რუსეთი ვერ ატარებდა საბჭოთა კავშირის პერიოდშიც კი" / ამირან სალუქვაძე საქართველოსთან მიმართებით რუსეთის მხრიდან პოლიტიკის შერბილებას არ ელოდება (რეზონანსი)


- 4 -აფხაზეთს "ენგურჰესის" დენი დეკემბერშივე აღარ ეყო / საქართველოში ელექტროენერგიის გადასახადი იზრდება, სეპარატისტების ხარბი მადის მოთოკვა კი შეუძლებელი აღმოჩნდა (რეზონანსი)


- 5 -ქართველთმოძულე სეპარატისტთა საველე მეთაური, რომელიც ქართულ სოფლებს ატერორებდა / "კრიმინალური ავტორიტეტი" მარეკ დუდაევი ცხინვალში მოკლეს (რეზონანსი)

- 9 -სანდრო ბრეგაძე: „მარგველაშვილი პატიმრების შეწყალებაში ფულს იღებს“ (ახალი თაობა)


- 10 -„ოცნება“ თოხის და ბარის რევოლუციას მიიღებს“ (ახალი თაობა)


- 11 -უკვე მეხუთედ მომივიდა მესიჯი, რომლითაც ნარკოტიკის ყიდვას მთავაზობენ!“ / დიმიტრი ლორთქიფანიძე ნარკოპოლიტიკის კანონპროექტის წინააღმდეგია (ახალი თაობა)


- 11 -ვინ მფარველობს არასრულწლოვანთა ბანდებს თბილისში / ზაზა ჭაია: „ნაქურდალის ლომის წილს ბანდების „ატამანები“ ითვისებენ, ხოლო ბავშვებს გროშებს უყრიან“ (ახალი თაობა)




რეზონანსი

"სამართალდამცავებს, ვისაც ფულს ვუხდით, უნდა მივმართოთ, რომ ჩვენი უსაფრთხოება დაიცვან" / ლია მუხაშავრია თვლის, რომ სწორი მუშაობა ნიშნავს დანაშაულის თავიდან აცილებას (რეზონანსი)

ავტ. თიკო ოსმანოვა

ინტერვიუ ლია მუხაშავრიასთან.

ე.წ. ბასიანის საქმესა და საქართველოში კრიმინოგენურ ვითარებაზე "რეზონანსს" ლია მუხაშავრია ესაუბრა. ის არ ფიქრობს, რომ ამ კონკრეტულ საქმესთან დაკავშირებით უნდა მომხდარიყო ბრალდებულის აყვანა, პირიქით, მიესალმება, რომ სასამართლოზე იყენებენ არასაპატიმრო ღონისძიებებს.
„ე.წ. ბასიანის შემთხვევასთან დაკავშირებით კი არ ვიცით კონკრეტულად საქმის დეტალები, რა განმარტებები გაუკეთეს მხარეებმა მოსამართლეს. მაგრამ თანხაა დიდი ოდენობის, რომ გამოძიებას არ შეეშალოს ხელი და გამოცხადდეს დაკითხვაზე საჭიროების შემთხვევაში. თუკი გარემოებები არსებობს, რომ ამას უზრუნველყოფს გირაოს ძალიან დიდი თანხა, აბსოლუტურად არ არის მისი დაპატიმრება საჭირო.“ - ამბობს მუხაშავრია. 
რაც შეეხება გამოსავალს არსებული ვითარებიდან, რესპონდენტის მოსაზრებით, საზოგადოებამ  სამართალდამცავ ორგანოებს უნდა მოსთხოვოს სწორი მუშაობა.

ჟურნალისტის კითხვაზე, მოსალოდნელია თუ არა მიხეილ სააკაშვილის საქართველოში ექსტრადირება, ის ამბობს, რომ არაფერია გამორიცხული, რადგან უკრაინაში სააკაშვილის მომხრეების მიერ გაშლილი კარვები დაარბიეს, შესაბამისად, მოსალოდნელია, რომ ამ დღებში თავად სააკაშვილიც დააპატიმრონ.

ორი სასამართლოს სხვადასხვა გადაწყვეტილება - "ბასიანის" საქმეზე აღმკვეთი ღონისძიება შეიცვალა (რეზონანსი)

ავტ. თიკო ოსმანოვა

სტატიაში ნათქვამია, რომ 13 იანვარს, კლუბ „ბასიანში“ მომხდარ ინციდენტში ეჭვმიტანილი საქალაქო სასამართლოსგან განსხვავებით, სააპელაციომ წინასწარ პატიმრობაში აიყვანა. 27 წლის თამაზ ქვლივიძე სასამართლო დარბაზშივე დააპატიმრეს.
გადაწყვეტილებას დაუსაბუთებელი და უკანონო უწოდა ქვლივიძის ადვოკატმა ზაზა მესხმა. მისი აზრით, მოსამართლემ ეს გადაწყვეტილება ზეწოლის შედეგად მიიღო.
ამავე საქმეზე კომენტარი გააკეთა შს მინისტრმა. გიორგი გახარიას თქმით, პოლიციელები ქვეყანაში უსაფრთხოებას ვერ დაიცავენ, თუ, პირველ რიგში, თავად ისინი არ იქნებიან დაცული.
იურისტი ამირან გიგუაშვილის თქმით კი, როგორც წესი, ასეთ დროს მოსამართლე დაპატიმრების ღონისძიებას იყენებს, შესაბამისად, მისთვის გაურკვეველი იყო საქალაქო სასამართლოს გადაწყვეტილება. სააპელაციოს გადაწყვეტილებას კი იგი კანონიერს უწოდებს.
"მსგავსი მასშტაბის მანევრებს რუსეთი ვერ ატარებდა საბჭოთა კავშირის პერიოდშიც კი" / ამირან სალუქვაძე საქართველოსთან მიმართებით რუსეთის მხრიდან პოლიტიკის შერბილებას არ ელოდება (რეზონანსი)

ავტ. ნინო ქეთელაური

ანალიტიკოსი სამხედრო-პოლიტიკურ და უსაფრთხოების საკითხებში ამირან სალუქვაძე ნატო-სა და რუსეთის დაპირისპირებაზე და მის უარყოფით შედეგებზე საუბრობს. მისი თქმით, წლების მანძილზე დასავლეთს "ეძინა" და უკრაინის მოვლენების შემდეგ გამოიღვიძა, უფრო მეტად კი, სირიის ომის დროს, როცა მთელმა მსოფლიომ სხვა კუთხით დაინახა რუსეთის შესაძლებლობები. ექსპერტის თქმით, ოკუპანტი ქვეყნის დაპირისპირება ნატო-სთან ფაქტობრივად არის თვითმკვლელობა და ეს მსოფლიოს მიიყვანს განადგურებამდე. მისივე პროგნოზით, რუსეთის აქტივობები სხვადასხვა მიმართულებით მოსალოდნელია. ის აქტიურად იქნება ჩაბმული ახლო აღმოსავლეთის საბრძოლო მოქმედებებში. სალუქვაძე აქვე აღნიშნავს, რომ თებერვლიდან მოსკოვი ახალი ამერიკული სანქციების მოლოდინშია, რაც მის პოლიტიკაზე შესაბამის ზეგავლენას იქონიებს. ამიტომ, წინასწარ რაიმეს განსაზღვრა რთულია.
რესპონდენტი დასძენს, რომ საქართველოსთან მიმართებით რუსეთის მხრიდან პოლიტიკის შერბილებას არ ელოდება, მაგრამ თვლის, რომ არც საომარი მოქმედებების ფონი არსებობს. 
აფხაზეთს "ენგურჰესის" დენი დეკემბერშივე აღარ ეყო / საქართველოში ელექტროენერგიის გადასახადი იზრდება, სეპარატისტების ხარბი მადის მოთოკვა კი შეუძლებელი აღმოჩნდა (რეზონანსი)

ავტ. მარი ჩიტაია

სტატიის თანახმად, საქართველოს მთავარი ელექტროსადგური მხოლოდ სეპარატისებისთვის მუშაობს. "ენგურჰესის" მიერ გამომუშავებული დენი აფხაზებს უკვე მთლიანად მიაქვთ და ზამთრის დასაწყისშივე არ ჰყოფნით, საქართველო კი საჭირო ელექტროენერგიის ნახევარს ძვირი იმპორტისა და ასევე ძვირი თბოსადგურების ხარჯზე ივსებს. 
"რეზონანსის" ინფორმაციით, ადგილობრივი თბოსადგურების მიერ გამომუშავებულმა ელექტროენერგიამ დეკემბერში 393 მლნ კვტ/სთ შეადგინა, ხოლო იმპორტის მუცულობამ - 134 მლნ კვტ/სთ, რაც საერთო გამომუშავების 50%-ია.
სპეციალისტების განმარტებით, მთავრობას გაცნობიერებული აქვს პრობლემის სიმწვავე და ეძებს გამოსავალს.
დეპუტატი, ენერგეტიკოსი რევაზ არველაძე ამბობს, რომ იგეგმება სამთავრობო დონის შეხვედრები, რათა ერთხელ და საბოლოოდ გადაწყდეს აფხაზეთისთვის ელექტროენერგიის მიწოდების საკითხი.
მკვლევარი ენერგეტიკის საკითხებში გიორგი მუხიგულაშვილი განმარტავს, რომ  საქართველოსა და აფხაზეთის მხარეებმა უნდა დაიწყონ მუშაობა იმის დასადგენად, თუ რა არის ძირითადი მიზეზები, რის გამოც ასე იზრდება მოხმარება სეპარატისტულ რეგიონში, ხოლო შემდეგ დაიწყოს მოსახლეობის გამრიცხველიანება და ენერგოეფექტურობის ღონისძიებების გატარება.
ქართველთმოძულე სეპარატისტთა საველე მეთაური, რომელიც ქართულ სოფლებს ატერორებდა / "კრიმინალური ავტორიტეტი" მარეკ დუდაევი ცხინვალში მოკლეს (რეზონანსი)

ავტ. ეკატერინე ბასილაია
სტატიაში საუბარია ყოფილი პატიმარი მარეკ დუდაევის მკვლელობის ფაქტზე. "სამხრეთ ოსეთის" დე ფაქტო შს სამინისტროში აცხადებენ, რომ დუდაევის მკვლელის ვინაობა უკვე დადგენილია, მას თანასოფლელმა, 32 წლის ვიაჩესლავ კაზიევმა ესროლა "მაკაროვის" პისტოლეტიდან და, დიდი ალბათობით, საქართველოს კონტროლირებად ტერიტორიას შეაფარა თავი. 
დუდაევის ყოფილი ცოლი, მარფა ვაზაგოვა ამბობს, რომ მარეკ დუდაევსა და მკვლელს ადრე კონფლიქტი ქონდათ, თუმცა ვაზაგოვას კონფლიქტის მიზეზი არ დაუკონკრეტებია.
ცხინვალის რეჟიმის ე.წ. პრეზიდენტის წარმომადგენელი პოსტკონფლიქტური დარეგულირების საკითხებში მურატ ჯიოევის თქმით, თუკი დადასტურდება, რომ დამნაშავე საქართველოს კონტროლირებად ტერიტორიაზეა თავშეფარებული, ის ამ საკითხს აუცილებლად დააყენებს ერგნეთის შეხვედრებზე და მოითხოვს ექსტრადიციას.
კავკასიოლოგი ალეკო კვახაძე ფიქრობს, რომ მარეკ დუდაევი თანასოფლელმა მოკლა, რადგან ის არა მარტო ეთნიკურ ქართველებს სძალავდა ფულს, არამედ ოსებშიც სჩადიოდა დანაშაულს.

"მარეკ დუდაევს ქართული სოფლები დატერორებული ჰყავდა" / ალეკო კვახაძის ინფორმაციით, სეპარატისტთა საველე მეთაური ქართველების მიმართ განსაკუთრებული სისასტიკით გამოირჩეოდა (რეზონანსი)

ავტ. ეკატერინე ბასილაია

კავკასიის საკითხებში ექსპერტი ალეკო კვახაძე ცხინვალთან ახლოს, სოფელ არცევში მომხდარ მკვლელობაზე საუბრობს.  ერთ-ერთი გავლენიანი სეპარატისტი მარეკ დუდაევი გარდაცვლილი იპოვეს. კვახაძის ინფორმაციით, დუდაევი ცნობილი იყო ქართველების მიმართ განსაკუთრებულად სასტიკი მოპყრობით,  ახლომდებარე ქართული სოფლები, ასევე ლიახვის ხეობის მოსახლეობა ფაქტობრივად დატერორებული ჰყავდა და ამაში იმდროინდელი რუსი ე.წ. სამშვიდობოებიც უწყობდნენ ხელს.
კვახაძე დასძენს, რომ  დუდაევი არა მარტო ეთნიკურ ქართველებს არეკეტებდა, არამედ ოსებშიც სჩადიოდა ასეთ დანაშაულს, ამიტომ სრულიად შესაძლებელია, რომ მკვლელობა დუდაევის მიერ შევიწროვებულმა ერთ-ერთმა პირმა ჩაიდინა. 
საბავშვო ბაღების საკვებით მომარაგების საკითხის ირგვლივ სკანდალი მწიფდება / "გამოდის, რომ ბავშვები ხარისხიანს ვერაფერს შეჭამენ ბაღში" (რეზონანსი)

ავტ. ნათია ლომიძე

საბავშვო ბაღებში საკვების მომმარაგებელი კომპანიების ცვლილების შემდეგ მშობლები უკმაყოფილებას გამოთქვამენ. ისინი საკვების რაციონისა და ხარისხის გაუარესებაზე საუბრობენ და ბაღების მართვის სააგენტოსგან სასწრაფო რეაგირებას ითხოვენ.  კვების სპეციალისტები განმარტავენ, რომ აუცილებელია, აღსაზრდელებისთვის განკუთვნილი საკვების კალორიულობა და ხარისხი ჯანდაცვის სამინისტრომ შეამოწმოს, რაც ბევრ კითხვას გასცემს პასუხს.
ბაღებში განვითარებულ მოვლენებს დაუყოვნებლივ გამოეხმაურა სსიპ "ბაგა-ბაღების მართვის სააგენტოს" ხელმძღვანელი კახაბერ გვანცელაძე. მისი განცხადებით, თუკი რომელიმე საბავშვო ბაღში დაფიქსირდა არასაკმარისი პროდუქტის მიწოდების ფაქტი ან კალორიულობასთან დაკავშირებული დარღვევა, რეაგირება მკაცრი იქნება.
რამდენიმე დღის წინ აკადემიკოსმა პაატა კოღუაშვილმა გაზეთ "რეზონანსთან" ინტერვიუში განაცხადა, რომ ტენდერში დაფიქსირებული დაბალი ფასის გამო დროებით შერჩეული კომპანია ბავშვების ჯანსაღად გამოკვებას ვერ მოახერხებს.

ახალი თაობა
გახარია პრემიერობისთვის ემზადება (ახალი თაობა)

ავტ. ნათია ხურცილავა

ინტერვიუ დავით ზურაბიშვილთან.

„რესპუბლიკური პარტიის“ ერთ-ერთი ლიდერი დავით ზურაბიშვილი გამოცემასთან ინტერვიუში საპრეზიდენტო არჩევნებზე საუბრობს. ის დარწმუნებულია, რომ საპრეზიდენტო კანდიდატთან დაკავშირებით მმართველ გუნდში გაკეთებულ არჩევანს საბოლოო დასტურს ბიძინა ივანიშვილი მისცემს. 
„რამდენადაც მე ვიცნობ ბიძინა ივანიშვილს, შემიძლია გითხრათ, რომ ეს კანდიდატი ნამდვილად არ იქნება ის, ვინც დასავლეთისთვის იქნება მიუღებელი. ასევე, ეს ფიგურა არ იქნება ძალიან გამორჩეული თავისი პოლიტიკური მისწრაფებებით“. - განმარტავს პოლიტიკოსი. 
ზურაბიშვილი არც იმას გამორიცხავს, რომ პრეზიდენტი გიორგი კვირიკაშვილი გახდეს. მისივე შეფასებით, პრემიერს დღეს არავითარი რეალური ძალაუფლება არ გააჩნია, რადგან ქვეყანას სუს-ის მეშვეობით მართავს ბიძინა ივანიშვილი. რესპონდენტის შეფასებით, გიორგი კვირიკაშვილზე ძლიერი ფიგურა აღმოჩნდა გიორგი გახარია, თუმცა, პროცესებს არც ის მართავს. ზურაბიშვილი ამბობს, რომ გახარია ივანიშვილის პირდაპირი კადრია, მისივე გადაწყვეტილებით დაინიშნა შს მინისტრის პოსტზე და არ არის გამორიცხული, პრემიერ-მინისტრიც გახდეს. 
ვინ იქნება პრეზიდენტობის კანდიდატი - დავით სერგეენკო თუ გიორგი კვირიკაშვილი? (ახალი თაობა)

ავტ. შორენა მარსაგიშვილი

ინტერვიუ გია ხუხაშვილთან.

ექსპერტი გია ხუხაშვილი საპრეზიდენტო არჩევნებზე და მმართველი გუნდის მხრიდან წარსადგენ სავარაუდო კანდიდატზე საუბრობს. მისი მოსაზრებით, საპრეზიდენტო კანდიდატის შერჩევისას „ქართულ ოცნებაში“ სერიოზული ბრძოლა იქნება, გარკვეულ ჯგუფებს არ ექნებათ რესურსი, საკუთარი კანდიდატის ლობირება მოახდინონ, ამიტომაც, ისინი ინტრიგების გზას მიმართავენ, საბოლოო გადაწყვეტილება კი სულ სხვაგან მიიღება. ხუხაშვილი ფიქრობს, რომ პოლიტიკური ლოგიკა არის გავრცელებულ ვერსიაში, რომ პრეზედენტობისთვის ამზადებენ გიორგი კვირიკაშვილს, ან დავით სერგეენკოს. ექსპერტის თქმით, ეჭვგარეშეა, რომ კანდიდატი იქნება „ქართული ოცნების“ წარმომადგენელი, რადგან სწორედ ამ პარტიამ გააკეთა ყველაფერი, რათა პრეზიდენტის ინსტიტუტი დაეკნინებინა. 
ხუხაშვილი დასძენს, რომ დიდი ალბათობით, გიორგი მარგველაშვილი მეორე ვადით კენჭისყრაზე უარს იტყვის, რადგან მისთვის ძალაუფლება ტვირთი უფროა, ვიდრე პრივილეგია. 

სანდრო ბრეგაძე: „მარგველაშვილი პატიმრების შეწყალებაში ფულს იღებს“ (ახალი თაობა)

ავტ. ნონა ცაბაძე

ინტერვიუ სანდრო ბრეგაძესთან.

„ქართული მარშის“ ერთ-ერთი ლიდერი სანდრო ბრეგაძე გამოცემასთან ინტერვიუში ქვეყანაში შექმნილ ვითარებას აფასებს.  მისი თქმით, ადგილი აქვს სრულ პოლიტიკურ ქაოსს, რაც შეეტყო ეკონომიკურ, სოციალურ და კრიმინოგენურ მდგომარეობას.  მისივე განცხადებით, ხელისუფლების ყველა დონეზე კორუფცია ყვავის, რისი დამამტკიცებელი ინფორმაციაც მას აქვს. 
„მე მაქვს საკმაოდ დადასტურებული ინფორმაცია საკმაოდ სანდო წყაროებიდან, იმ ადამიანებისგან, რომლებსაც პრეზიდენტის ადმინისტრაციაში აქვთ გადახდილი თანხა იმისთვის, რომ თავისი პატიმარი, ნათესავი თუ ოჯახის წევრი გამოეყვანათ ციხიდან“ - ამბობს რესპონდენტი და აქვე განმარტავს, რომ პრეზიდენტისთვის შესათავაზებელი თანხა იწყება 30 000 დოლარიდან და 300 000 დოლარამდე აღწევს. 
ბარამიძე ასევე აცხადებს, რომ მას ერთ-ერთი სახელმწიფო სტრუქტურის წარმომადგენელმა მიაწოდა ინფორმაცია გიორგი მარგველაშვილის და მისი ოჯახის წევრების მეტადონის პროგრამაში მონაწილეობის შესახებ, თუმცა, აქვე დასძენს, რომ როგორც კი მარგველაშვილი პრეზიდენტი გახდა, ეს ინფორმაცია შესაბამისი ბაზიდან წაიშალა. 
„ქართული მარშის“ ლიდერი მზაა, პრეზიდენტის მხრიდან საჩივრის შემთხვევაში ეს ბრალდებები შესაბამისი მტკიცებულებებით დაადასტუროს. 
„ოცნება“ თოხის და ბარის რევოლუციას მიიღებს“ (ახალი თაობა)

ავტ. შორენა მარსაგიშვილი

„ლეიბორისტული პარტიის“ წევრი ბეჟან ნათელაშვილი ისნის მაჟორიტარი დეპუტატის, დავით ჭიჭინაძის იმ განცხადებას აფასებს, რომლის თანახმად, საპარლამენტო უმრავლესობის წევრმა გლეხებს შეურაცხყოფა მიაყენა, როცა თქვა, რომ მათ სწავლის უნარი რომ ჰქონდეთ, სხვა ადგილს მიაგნებდნენ ცხოვრებაში. 
ნათლაშვილი ამბობს, რომ მმართველი გუნდისთვის ამ შეურაცხყოფის პატიება არ შეიძლება და ისინი მალე თოხების და ბარების რევოლუციას მიიღებენ. 
„ლეიბორისტი“ პოლიტიკოსი დასძენს, რომ სოციალური ქსელებით დაწყებულ პროტესტს არაერთ ქვეყანაში მოჰყოლია ხელისუფლების ცვლილება და შესაძლოა, ასე მოხდეს საქართველოშიც. 
უკვე მეხუთედ მომივიდა მესიჯი, რომლითაც ნარკოტიკის ყიდვას მთავაზობენ!“ / დიმიტრი ლორთქიფანიძე ნარკოპოლიტიკის კანონპროექტის წინააღმდეგია (ახალი თაობა)

ავტ. გულიკო ბალაძე

ინტერვიუ დიმიტრი ლორთქიფანიძესთან.

ყოფილი პარლამენტარი დიმიტრი ლორთქიფანიძე ამბობს, რომ საკონსტიტუციო სასამართლოს მიერ მარიხუანას დეკრიმინალიზაციის შემდეგ არასამთავრობო ორგანიზაციებმა დიდი რაოდენობით გრანტები მიიღეს. მათ სურთ, საქართველო ნარკობარიგებზე მორგებულ ქვეყნად აქციონ. ის ასევე ამბობს, რომ ამ კანონპროექტის მიღების შემთხვევაში საქართველოს მოქალაქეების 50% იქნება ნარკოტიკული თრობის ქვეშ. 
ლორთქფინაძის განცხადებით, სოროსის ფონდი არის ქვეყნის ნარკოტიზაციის დამფინანსებელი და ამ თემის პროპაგანდას ეწევიან „ნაციონალური მოძრაობის“ წევრებიც. რესპონდენტი კანონპროექტის განხილვის შეჩერებას მოითხოვს. 

ვინ მფარველობს არასრულწლოვანთა ბანდებს თბილისში / ზაზა ჭაია: „ნაქურდალის ლომის წილს ბანდების „ატამანები“ ითვისებენ, ხოლო ბავშვებს გროშებს უყრიან“ (ახალი თაობა)

ავტ. შორენა მარსაგიშვილი

“სამართალდამცველთა დაცვის ლიგის“ წევრი ზაზა ჭაია ამბობს, რომ ქვეყანაში კრიმინოგენური ვითარება პიკს აღწევს და დანაშაული ყველა მიმართულებით არის მომატებული. მისივე განმარტებით, მომრავლდა არასრულწლოვანთა მიერ ყაჩაღობის ჩადენის ფაქტიც, მათ უკან კი ზრდასრული ადამიანები დგანან და ნაქურდალის უდიდეს ნაწილს იღებენ, დანაშაულის ჩამდენ ბავშვებს კი უმნიშვნელო რაოდენობას უტოვებენ. 
ჭაიას შეფასებით, არსებული ვითარების გამოსწორება რთულია, თუმცა არა შეუძლებელი და თუ ხელისუფლების ნება იქნება, ქვეყანაში მდგომარეობა კვლავ დასტაბილურდება. 
რესპონდენტი მიიჩნევს, რომ დღეს პოლიცია დაუცველი და დასუსტებულია, რადგან ის ყველა მხრიდან კრიტიკის საგანია და ზეწოლას განიცდის, შესაბამისად, დათრგუნული პოლიციელი ვეღარ იცავს რიგითი მოქალაქის უსაფრთხოებას.
ჭაია დასძენს, რომ მისი ორგანიზაცია მზადაა, შსს-ს შესთავაზოს რეკომენდაციები არსებული მდგომარეობიდან თავის დასაღწევად. 

